
ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་
ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་གྲོང་ཁྱེར་སྲིད་
འཛིན་ཞིབ་མཆན་དང་དམངས་ཕན་
ཞབས་ཞུ་ཅུས་སུ་བརྟག་ཞིབ་གནང་བར་
ཕེབས་ཤིང་། ཁོང་གིས་ཏང་གི་སྐབས་ཉི་

ཤུ་པའི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའི་དགོངས་དོན་སྣེ་ཁྲིད་དུ་
བྱ་རྒྱུ་མཐའ་འཁྱོངས་ཀྱིས་རང་སྐྱོང་ལྗོངས་
ཏང་ཨུད་ཀྱི་སྐབས་བཅུ་པའི་ཚང་འཛོམས་
གྲོས་ཚོགས་ཐེངས་དྲུག་པ་དང་གྲོང་ཨུད་ཀྱི་
སྐབས་བཅུ་པའི་ཚང་འཛོམས་གྲོས་ཚོགས་
ཐེངས་བརྒྱད་པའི་ཐོག་གཏན་འཁེལ་བྱས་
པའི་སྒྱུར་བཅོས་བཀོད་སྒྲིག་ལག་བསྟར་

དོན་འཁྱོལ་གཏིང་ཟབ་བྱེད་པ་དང་། མི་
དམངས་ལྟེ་བར་འཛིན་པའི་འཕེལ་རྒྱས་ཀྱི་
བསམ་བློ་བརྟན་པོར་འཛུགས་པ། གཙོ་
གནད་ཁྱབ་ཁོངས་དང་འགག་རྩའི་ལྷུ་
ཚིགས་ལ་དམིགས་པ། སྒྱུར་བཅོས་གཏིང་
ཟབ་དང་འགག་སྒྲོལ་དཀའ་སེལ་བཅས་
བྱས་ཏེ་ནུས་ཤུགས་ཡོད་རྒུས་སྤུས་ལེགས་
ནུས་ཆེའི་སྲིད་དོན་ཁོར་ཡུག་ཅིག་གཏོད་

དགོས་པའི་ནན་གསུངས་གནང་བ་རེད།
གྲོང་ཁྱེར་གྱི་འགོ་ཁྲིད་ཀྲང་ཁྲུན་དབྱང་

དང་། ལུའུ་ཚུང་ཧྥུ། བློ་གསལ་བཅས་
རྟག་ཞིབ་གནང་བར་ལྷན་དུ་ཕེབས་ཡོད།

ལྷ་སའི་རིམ་གསུམ་སྲིད་དོན་ཞབས་
ཞུའི་ཚོམས་ཆེན་དུ་ལས་དོན་སྒྲུབ་མཁན་མང་
ཚོགས་རྫོགས་རྒྱུ་མེད་པ་དང་ཞབས་ཞུའི་སྐར་
ཁུང་གོ་རིམ་ལྡན་པ་ཞིག་ཡོད་པ་རེད། ཤའོ་
ཡིའུ་ཚའེ་སྔ་རྗེས་སུ་གཏན་འཇགས་རྒྱུ་ནོར་
ཕྱོགས་བསྡུས་ལས་སྒོའི་ཞབས་ཞུ་ཁུལ་དང་།
12345སྲིད་དོན་ཞབས་ཞུའི་ཐད་སྦྲེལ་ཁ་
པར་ལྟེ་གནས། སྤྱི་པའི་ཐོན་ཁུངས་ཉོ་ཚོང་
ལྟེ་གནས་སོགས་སུ་ཕེབས་ཏེ་ལས་དོན་པ་
དང་བྱམས་བརྩེའི་ངང་སྤེལ་རེས་གནང་བ་
དང་། ཞབས་ཞུའི་ལས་དོན་དང་། ལས་
སྒྲུབ་བརྒྱུད་རིམ། ལས་སྒྲུབ་དུས་བཅད་
བཅས་འདྲི་རྩད་ནན་ཏན་གནང་བ། སྲིད་
དོན་ཞབས་ཞུ་ལྟེ་གནས་ཀྱི་འཁོར་རྒྱུག་དང་
ཕྱོགས་བསྡུས་སྐར་ཁུང་སྒྱུར་བཅོས་སོགས་
འབྲེལ་ཡོད་ལས་དོན་སྤེལ་ཚུལ་ཐད་མཁྱེན་
རྟོགས་ཞིབ་ཕྲ་གནང་བ། ཡུལ་དངོས་སུ་
གཞུང་དོན་སྒྲུབ་པ་དང་གནད་དོན་ཐག་
གཅོད་གནང་བ་རེད། ཁོང་གིས་བསྟན་
དོན། གློད་སྡོམ་ཞབས་གསུམ་གྱི་སྒྱུར་
བཅོས་མུ་མཐུད་གཏིང་ཟབ་ཏུ་གཏོང་བ་
དང་། སྐར་ཁུང་བཀོད་སྒྲིག་ལེགས་སུ་
གཏོང་བ། ལས་ཀའི་སྟོབས་ཤུགས་བསྡུ་
སྒྲིལ་བྱེད་པ། ཞབས་ཞུའི་འདུ་ཤེས་གསར་
གཏོད་བྱེད་པ། ལས་སྒོའི་བྱང་ཚད་མཐོ་རུ་
གཏོང་བ། སྲིད་དོན་ཞབས་ཞུ་ཚད་ལྡན་
ཅན་དང་། ལམ་ལུགས་ཅན། སྟབས་
བདེ་ཅན་བཅས་ལ་སྐུལ་འདེད་གཏོང་བ་
བཅས་བྱས་ཏེ་གཉེར་སྐྱོང་གི་ཁོར་ཡུག་མུ་
མཐུད་ལེགས་སུ་གཏོང་ཆེད་འགན་ལེན་ནུས་
ལྡན་བྱེད་དགོས།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་གྲོང་ཁྱེར་སྲིད་འཛིན་ཞིབ་མཆན་དང་དམངས་ཕན་
ཞབས་ཞུ་ཅུས་ལ་བརྟག་ཞིབ་གནང་བ།

2023ལོའི་ཟླ་11པ་ནས་བཟུང་། གྲོང་ཁྱེར་ཁོར་
ཡུག་འཕྲོད་བསྟེན་བཅོས་སྒྲིག་བྱ་སྤྱོད་ཀྱི་ཆེད་དོན་ཚན་པས་
རྒྱུན་རྣམ་ཅན་གྱི་ཁོར་ཡུག་འཕྲོད་བསྟེན་གྱི་འགན་ལེན་ལས་
དོན་ཡག་པོ་བསྒྲུབས་པའི་རྨང་གཞིའི་ཐོག་ཁང་པའི་རྒྱབ་
མདུན་གྱི་གད་སྙིགས་དང་། ཁྲོམ་གཞུང་གི་ཚོང་དུད་ཀྱི་
ཚོང་གཉེར་ལས་བྱུང་བའི་སྣུམ་སྙིགས། ཁོར་ཡུག་འཕྲོད་
བསྟེན་གྱི་ལས་སྒྲུབ་ས་ཁོངས་མིན་པ་སོགས་ལ་གཙོ་གནད་དུ་

དམིགས་ནས་ཁོར་ཡུག་འཕྲོད་བསྟེན་གྱི་སྟོབས་ཤུགས་གཅིག་
སྡུད་ཀྱིས་ཁོར་ཡུག་འཕྲོད་བསྟེན་བཅོས་སྒྲིག་གི་འགག་སྒྲོལ་
དམག་འཐབ་ལེགས་པར་བརྒྱབ་ནས་གྲོང་ཁྱེར་དང་གྲོང་
གསེབ་ཀྱི་ཁོར་ཡུག་ཕྱོགས་བསྡུས་བཅོས་སྒྲིག་ཆེན་མོ་རྒྱུན་
ཆད་མེད་པར་གཏིང་ཟབ་ཏུ་བཏང་ཐོག་ཕན་འབྲས་དངོས་
ཐོན་རྒྱུར་མུ་མཐུད་སྐུལ་འདེད་བཏང་བ་རེད།

གྲོང་ཁྱེར་དང་གྲོང་གསེབ་ཀྱི་ཁོར་ཡུག་ཕྱོགས་བསྡུས་
བཅོས་སྒྲིག་ཆེན་མོ་བྱེད་འགོ་ཚུགས་མ་ཐག་པའི་དུས་སུ་གྲོང་
ཁུལ་གྱི་ཁྱབ་ཁོངས་ནང་འཚོ་བའི་གད་སྙིགས་གང་བྱུང་དུ་
སྤུངས་པའི་གནད་དོན་རྟག་ཏུ་ཐོན་གྱི་ཡོད་པ་དང་། ཁྲོམ་

གཞུང་དུ་རླངས་འཁོར་གང་བྱུང་དུ་འཇོག་པའི་སྣང་ཚུལ་ཡང་
ཚབས་ཆེ་ཙམ་ཡོད་པ་དེས་འཚོ་བའི་གད་སྙིགས་གཙང་སེལ་
བྱེད་པའི་ལས་དོན་སྤེལ་རྒྱུར་འགོག་རྐྱེན་ཆེན་པོ་བཟོས་
ཡོད། ལྷག་པར་དུ་ཀརྨ་དགོན་གསར་གྱི་རྡོ་གཅལ་ལམ་དང་
འདམ་ར་ཤར་ལམ་དུ་གཉེར་སྐྱོང་རང་བཞིན་གྱི་བྱེད་སྒོ་སྤེལ་
མང་བའི་དབང་གིས་མི་བགྲོད་ལམ་དུ་སྣུམ་སྙིགས་ཀྱིས་ཁེངས་
པ་དང་། ཚོང་དུད་ཀྱིས་གད་སྙིགས་གང་བྱུང་དུ་སྤུངས་པ་
སོགས་ཚུལ་མིན་གྱི་སྣང་ཚུལ་དེ་དག་གིས་གྲོང་ཁྱེར་ཧྲིལ་པོའི་
རྣམ་པ་དང་ཁོར་ཡུག་ལ་ཤུགས་རྐྱེན་ངན་པ་བཟོས་ཡོད།

（པར་ངོས་གསུམ་པར་གཟིགས）

གྲོང་ཁྱེར་ཁོར་ཡུག་འཕྲོད་བསྟེན་བཅོས་སྒྲིག་ཆེད་དོན་ཚོགས་ཆུང་གིས།
ཁོར་ཡུག་འཕྲོད་བསྟེན་བཅོས་སྒྲིག་ལ་ཤུགས་སྣོན་བརྒྱབ་ནས་ཐུན་མོང་ཐོག་མཛེས་ཤིང་འཚོ་སྡོད་ལ་འཚམ་པའི་གྲོང་ཁྱེར་བཏོད་པ།

ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་11ཚེས་12ཉིན་གློག་འཕྲིན་
འབྱོར་གསལ། ཟླ་11ཚེས་11ཉིན་གྱི་
དགོང་མོ། ཀོང་ཏུང་ཀྲུའུ་ཧའེ་གྲོང་ཁྱེར་
ཤང་ཀྲོའུ་ཁུལ་གྱི་ལུས་རྩལ་ལྟེ་གནས་སུ་མི་
ཞིག་གིས་རླངས་འཁོར་བཏང་ནས་འགྲོ་
འོང་བྱེད་མཁན་ལ་བརྡུངས་པའི་དོན་རྐྱེན་
བྱུང་སྟེ། མིག་སྔའི་བར་དུ་མི་35རྐྱེན་ལམ་
དུ་ཤོར་བ་དང་། མི་43ལ་རྨས་སྐྱོན་
ཚབས་ཆེན་ཕོག་ཡོད་པ་རེད།

གྱོད་གཞི་ཐོན་རྗེས། ཀྲུང་གུང་ཀྲུང་
དབྱང་གི་སྤྱི་ཁྱབ་ཧྲུའུ་ཅི་དང་། རྒྱལ་ཁབ་
ཀྱི་ཀྲུའུ་ཞི། ཀྲུང་དབྱང་དམག་ཨུད་ཀྱི་ཀྲུའུ་
ཞི་བཅས་ཡིན་པའི་ཞི་ཅིན་ཕིང་གིས་ཚད་
མཐོའི་མཐོང་ཆེན་གནང་བ་དང་འབྲེལ་
མཛུབ་སྟོན་གལ་ཆེན་གནང་ནས་ཀོང་ཏུང་
ཀྲུའུ་ཧའེ་གྲོང་ཁྱེར་ཤང་ཀྲོའུ་ཁུལ་ལུས་རྩལ་
ལྟེ་གནས་སུ་མི་ཞིག་གིས་རླངས་འཁོར་བཏང་
ནས་འགྲོ་འོང་བྱེད་མཁན་ལ་བརྡུངས་པའི་
གྱོད་གཞི་ཐོན་ཏེ་མི་སྣ་ཤི་རྨས་ཚབས་ཆེན་
བཟོས་ཡོད་ཅིང་། དེའི་ངོ་བོ་ཤིན་ཏུ་ངན་
པ་ཡིན། ནུས་ཤུགས་ཡོད་རྒུས་རྨས་མ་སྐྱོབ་
བཅོས་བྱེད་པ་དང་། འཆི་རྨས་བྱུང་བའི་
མི་སྣ་དང་ཁོང་ཚོའི་ནང་མིར་རྗེས་འཇུག་
དང་སེམས་གསོའི་ལས་དོན་ཡག་པོ་བསྒྲུབ་
དགོས་པ་དང་། ལག་དམར་བར་ཁྲིམས་
ལྟར་ཉེས་ཆད་ནན་པོ་གཅོད་དགོས། ས་
གནས་ཁག་དང་འབྲེལ་ཡོད་སྡེ་ཚན་གྱིས་
བསླབ་བྱ་གཏིང་ཟབ་ལེན་པ་དང་། གཅིག་
ཤེས་ཀུན་གྲོལ་ཐུབ་པར་བྱས་ནས་ཉེན་ཁ་
འབྱུང་རྩ་ནས་སྔོན་འགོག་དང་ཚོད་འཛིན་བྱ་
རྒྱུར་ཤུགས་སྣོན་རྒྱག་པ་དང་། འགལ་ཟླ་
དང་རྩོད་རྙོག་དུས་ཐོག་ཏུ་སེལ་བ། ཐལ་

འགྱུར་གྱོད་གཞི་ཐོན་རྒྱུ་སྔོན་འགོག་ནན་པོ་
བཅས་བྱས་ཏེ་མི་དམངས་མང་ཚོགས་ཀྱི་ཚེ་
སྲོག་གི་བདེ་འཇགས་དང་སྤྱི་ཚོགས་བརྟན་
ལྷིང་ལ་ནུས་ཤུགས་ཡོད་རྒུས་འགན་ལེན་བྱེད་
དགོས་ཞེས་བསྟན་གནང་ཡོད།

ཀྲུང་གུང་ཀྲུང་དབྱང་ཆབ་སྲིད་ཅུས་
ཀྱི་རྒྱུན་ལས་ཨུ་ཡོན་དང་། རྒྱལ་སྲིད་སྤྱི་
ཁྱབ་ཁང་གི་ཙུང་ལི་ལི་ཆང་གིས་མཆན་
འགོད་མཛུབ་སྟོན་གནང་ནས་ནུས་ཤུགས་
ཡོད་རྒུས་རྨས་མ་མྱུར་སྐྱོབ་དང་། རྗེས་
འཇུག་ལས་དོན་ཡག་པོ་བསྒྲུབ་དགོས་པ་
དང ་ ། གྱོད ་གཞིའི་གནས་ཚུལ ་གང ་
མགྱོགས་གསལ་རྟོགས་ཐུབ་པར་བྱེད་པ་དང་
འབྲེལ་ཁྲིམས་ལྟར་ལག་དམར་བར་ཆད་པ་
ནན་པོ་གཅོད་དགོས། སྔོན་འགོག་དང་
ཚོད་འཛིན་བྱ་རྒྱུ་ཟུང་འབྲེལ་བྱས་ནས་ཉེན་
ཁའི་མངོན་མེད་རྐྱེན་ངན་དང་སྤྱི་ཚོགས་ཀྱི་
འགལ་ཟླ་གྲལ་བཤེར་དང་སེལ་བའི་ལས་དོན་
ཏན་ཏིག་བསྒྲུབས་ཏེ་སྤྱི་ཚོགས་ཀྱི་གནས་བབ་
ཧྲིལ་པོ་བརྟན་པོ་ཡོང་བའི་འགན་ལེན་བྱེད་
དགོས་ཞེས་བསྟན་གནང་ཡོད།

ཞི་ཅིན་ཕིང་གི་མཛུབ་སྟོན་གལ་ཆེན་
གཞིར་བཟུང་། ཀྲུང་དབྱང་གིས་ལས་དོན་
ཚོགས་ཆུང་ས་གནས་དེ་གར་ལས་ཀར་མཛུབ་
ཁྲིད་དང་ཐག་གཅོད་བྱེད་པར་མངགས་ཡོད་
པ་དང་། ཀོང་ཏུང་ཞིང་ཆེན་དང་ཀྲུའུ་
ཧའེ་གྲོང་ཁྱེར་གྱིས་རྨས་མ་སྐྱོབ་བཅོས་
དང་། གྱོད་གཞི་མྱུལ་ཞིབ་ཐག་གཅོད།
སྤྱི་ཚོགས་ཐོག་གི་སྔོན་འགོག་དང་ཚོད་འཛིན་
སོགས་ཀྱི་ལས་དོན་ནུས་ཤུགས་ཡོད་རྒུས་སྒྲུབ་
བཞིན་ཡོད་པ་རེད། མིག་སྔར། ལས་
དོན་ཁག་སྤེལ་བཞིན་ཡོད།
（དཔལ་སྐྱབས་རྒྱལ་གྱིས་སྒྱུར་ཞུས་བྱས）

ཀོང་ཏུང་ཀྲུའུ་ཧའེ་གྲོང་ཁྱེར་དུ་
རླངས་འཁོར་བཏང་ནས་འགྲོ་འོང་
བྱེད་མཁན་ལ་བརྡུངས་པའི་དོན་
རྐྱེན་བྱུང་བའི་ཐད་ཞི་ཅིན་ཕིང་
གིས་མཛུབ་སྟོན་གལ་ཆེན་གནང་བ།

ཟླ་11ཚེས་12ཉིན་གྱི་སྔ་དྲོ། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་གྲོང་ཁྱེར་སྲིད་འཛིན་ཞིབ་མཆན་དང་
དམངས་ཕན་ཞབས་ཞུ་ཅུས་སུ་བརྟག་ཞིབ་གནང་བར་ཕེབས་ཤིང་། པར་འདི་ནི་ཤའོ་ཡིའུ་ཚའེ་ལྷ་སའི་རིམ་གསུམ་སྲིད་དོན་ཞབས་ཞུ་ཚོམས་ཆེན་དུ་སྲིད་དོན་
ཞབས་ཞུ་ལྟེ་གནས་ཀྱི་གཉེར་སྐྱོང་དང་ཕྱོགས་བསྡུས་སྐར་ཁུང་སྒྱུར་བཅོས་སོགས་འབྲེལ་ཡོད་ལས་དོན་སྤེལ་ཚུལ་ལ་མཁྱེན་རྟོགས་གནང་བཞིན་པའི་རྣམ་པ་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཚེས་
12ཉིན། ལྷ་ས་གྲོང་ཁྱེར་གྱི་འབྱུང་ཁམས་
ལ་བརྟེན་ནས་གྲོང་ཁྱེར་འཛུགས་སྐྲུན་གྱི་
གཙོ་གནད་རྣམ་གྲངས་ལ་ཡུལ་དངོས་སུ་ལྟ་
སྐུལ་མཛུབ་ཁྲིད་དང་ཟོག་རོ་མེད་པའི་གྲོང་
ཁྱེར་འཛུགས་སྐྲུན་གྱི་ཡུལ་དངོས་ཀྱི་སྐུལ་
འདེད་ཚོགས་འདུ་འཚོགས་པ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་ཀྲའོ་
ཧུའེ་ཉན་གྱིས་གསུང་བཤད་གནང་བ་
དང་། གྲོང་སྤྱི་གཞོན་པ་ཀྲའོ་ཧྲི་ཏུང་གིས་
ཚོགས་འདུ་གཙོ་སྐྱོང་གནང་བ་རེད།

ཉིན་དེར་ཀྲའོ་ཧུའེ་ཉན་དང་ཀྲའོ་ཧྲི་
ཏུང་སྔ་རྗེས་སུ་ལྷ་ས་གྲོང་ཁྱེར་གདོང་དཀར་
བཙོག་ཆུ་གཙང་སེལ་བཟོ་གྲྭའི་ལས་གྲྭའི་
རྣམ ་གྲངས ་འཛུགས ་སྐྲུན ་ས ་ཚིགས ་
དང་། བོད་ལྗོངས་ཅེ་ཁུན་ཁོར་ཡུག་སྲུང་
སྐྱོང་ཚན་རྩལ་ཚད་ཡོད་ཀུང་སི། ལྷ་ས་

གྲོང་ཁྱེར་གྱི་འཚོ་བའི་གད་སྙིགས་མེར་སྲེག་
གློག་འདོན་བཟོ་གྲྭ（དུས་ཐེངས་དང་
པོ）བཅས་སུ་ཕེབས་ནས་བརྟག་ཞིབ་དང་
ལྟ་སྐུལ་མཛུབ་ཁྲིད་གནང་བ་རེད།

ལྷ་ས་གྲོང་ཁྱེར་གདོང་དཀར་བཙོག་
ཆུ་གཙང་སེལ་བཟོ་གྲྭའི་ལས་གྲྭའི་རྣམ་
གྲངས་འཛུགས་སྐྲུན་བྱ་ཡུལ་དུ་ཀྲའོ་ཧུའེ་
ཉན་གྱིས་རྣམ་གྲངས་ཀྱི་ངོ་སྤྲོད་ལ་གསན་
ནས ་འཛུགས ་སྐྲུན ་གྱི ་འཕེལ ་རིམ ་ལ ་
གཟིགས་པ་དང་། རྣམ་གྲངས་ཀྱི་ལས་
ཡུན་དང་ཞིང་པ་ལས་མིའི་གླ་ཆ་སྤྲོད་ཚུལ་
སོགས་ཀྱི་གནས་ཚུལ་ཐད་བཀའ་འདྲི་ཞིབ་
ཕྲ་གནང་ཞིང་། ཁོང་གིས་ལྷ་ས་གྲོང་ཁྱེར་
གདོང་དཀར་བཙོག་ཆུ་གཙང་སེལ་བཟོ་གྲྭ་
ནི་ཀྲུང་དབྱང་གི་འབྱུང་ཁམས་ཁོར་ཡུག་
སྲུང་སྐྱོང་ལྟ་ཞིབ་ཀྱི་གཙོ་གནད་བཅོས་སྒྲིག་
ལས་འགན་གྱི་གྲས་ཤིག་ཡིན་པ་དང་།

（པར་ངོས་གཉིས་པར་གཟིགས）

རང་གྲོང་གི་འབྱུང་ཁམས་ལ་བརྟེན་ནས་གྲོང་
ཁྱེར་འཛུགས་སྐྲུན་གྱི་གཙོ་གནད་རྣམ་གྲངས་
ལ་ཡུལ་དངོས་སུ་ལྟ་སྐུལ་མཛུབ་ཁྲིད་བྱས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་11ཚེས་12
ཉིན། གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་
སྤྱི་ཝང་ཆང་ལྷ་ས་གྲོང་ཁྱེར་ཡིག་བསྐུར་ངོ་བཅར་
ཅུས་སུ་ཕེབས་ནས་ངོ་བཅར་ཡོང་མཁན་མང་
ཚོགས་ལ་སྣེ་ལེན་ཞུས་ཤིང་། ཁོང་གིས་མང་
ཚོགས་ཀྱི་ཁྲིམས་མཐུན་བདེ་སྡུག་ཞུ་བའི་ཐབས་
ལམ་སྔར་བས་ཤར་གཏོང་ཡོང་བ་དང་མང་
ཚོགས་ཀྱི་འཕྲལ་མཁོ་དང་། དཀའ་ངལ།
སེམས་ཁྲལ། རེ་སྒུག་བཅས་ཀྱི་གནད་དོན་ཐག་
གཅོད་བྱས་ནས་མང་ཚོགས་ཀྱི་ཁྲིམས་མཐུན་ཁེ་
དབང་འགན་ལེན་བྱེད་དགོས་པའི་ནན་གསུངས་
གནང་བ་རེད།

ཝང་ཆང་གིས་གྲོང་ཁྱེར་ཡིག་བསྐུར་ངོ་
བཅར་ཅུས་སུ་ཡིག་བསྐུར་ངོ་བཅར་ཞུ་མཁན་

གཉིས་དང་ངོ་ཐུག་གདོང་འཕྲད་ཀྱིས་སྤེལ་རེས་
གནང་སྟེ། ཡིག་བསྐུར་ངོ་བཅར་ཞུ་མཁན་གྱི་
སྐད་ཆ་ནན་ཏན་ངང་གསན་པདང་། ཡིག་
བསྐུར་ངོ་བཅར་ཞུ་མཁན་གྱི་རེ་ཞུ་ཞིབ་ཕྲ་ཟིན་
ཐོར་བཀོད་པར་མ་ཟད། ཡུལ་དངོས་སུ་འབྲེལ་
ཡོད་སྡེ་ཚན་གྱི་འགན་འཁུར་བར་བརྟག་དཔྱད་
ཞིབ་བསྡུར་ནན་ཏན་བྱ་རྒྱུ་དང་། ཐག་གཅོད་
ཀྱི་ཇུས་གཞི་གང་མགྱོགས་བཏོན་ནས་མང་
ཚོགས་ཀྱིས་བཏོན་པའི་གནད་དོན་ཁྲིམས་དང་
སྒྲིག་སྲོལ་ལྟར་ཐག་གཅོད་བྱེད་དགོས་པའི་
འགན་དཀྲིས་པ་རེད། གཅིག་ཤེས་ཀུན་གྲོལ་གྱི་
སྒོ་ནས་གླ་ཆ་འགྱངས་ཆད་གཙོ་གནད་ཁྱབ་
ཁོངས་ཀྱི་ཉེན་ཁའི་མངོན་མེད་རྐྱེན་ངན་ལ་ཁྱོན་
ཡོངས་ནས་གྲལ་བཤེར་བྱེད་དགོས་པ་དང་།

（པར་ངོས་བཞི་པར་གཟིགས）

ལྷ་ས་གྲོང་ཁྱེར་གྱི་གྲོང་སྤྱིས་ངོ་བཅར་ཡོང་མཁན་མང་ཚོགས་ལ་སྣེ་ལེན་ཞུས་པ།

པར་འདི་ནི་ཟླ་11ཚེས་12ཉིན། གྲོང་ཨུད་ཀྱི་ཧྲུའུ་ཅི་གཞོན་པ་དང་གྲོང་སྤྱི་
ཝང་ཆང་ལྷ་ས་གྲོང་ཁྱེར་ཡིག་བསྐུར་ངོ་བཅར་ཅུས་སུ་ཕེབས་ནས་ངོ་བཅར་ཡོང་མཁན་
མང་ཚོགས་ལ་སྣེ་ལེན་ཞུ་བཞིན་པའི་གནས་ཚུལ་ཡིན།

གྲོང་ཁྱེར་དང་གྲོང་གསེབ་ཀྱི་ཁོར་ཡུག་
ཕྱོགས་བསྡུས་བཅོས་སྒྲིག་ཆེན་མོ་བྱེད།


